
Mësimi 2  
Moisiu Ikën në Madian 
 

Qëllimi 
Studjoni Eksodi 2:11-25 dhe shikoni se Moisiu ikën nga Egjipti dhe për të kujdeset një 

prift i Madianit. Kjo tregon se Perëndia kujdeset për ne. 

 

Materialet  
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Ndihma Vizive Moisiu dhe Izraelitët – një për mësuesen 

● Fleta e Aktivitetit Moisiu Ikën në Madian – një për nxënësin 

● Loja Përputhni Këpucën – printojini në letër të fortë – një komplet për çdo 

2 nxënës 

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

● Grafiku i Pjesëmarrjes 

● Gërshërë për mësuesen  

 

Materiale Opsionale 

● Snack: Djathë ose Frut në Formë Këpuce – dy për nxënës të prera në format e 

tyre përpara orës mësimore 

● Këngët Për Moisiun – një për dy nxënës nga mësimi 1 

 

Këshilla për Mësuesen 

★ Shihni mësimin një për ide 

 

1) Hyrje në Mësim  

 

Ndërsa nxënësit hyjnë, mirëpritini dhe falënderojini që kanë ardhur. Regjistroni 

prezencën duke përdor stikera. Pasi nxënësit të jenë ulur, thoni: 

Këtë tremujor do të vazhdojmë të studjojmë librin e Eksodit në Dhjatën e 

Vjetër! Ngrini Biblën tuaj dhe tregojuni Eksodin.  

 

Sot do të shohim se Moisiu u rrit dhe u bë burrë dhe iu desh të ikte nga 

Egjipti sepse bëri diçka të gabuar – edhe pse mendoi 

se ishte e drejtë. Do të shikojmë se pse bërja e diçkaje 

që është e gabuar – edhe nëse mendojmë se është për 

arsyen e duhur, nuk është kurrë zgjidhja më e mirë. 

 

A keni bërë ndonjëherë diçka dhe vetëm më pas 

mësuat se ishte e gabuar? Çfarë ndodhi? Lejoni që 

nxënësit të përgjigjen. 

A patët ndonjë pasojë negative ngaqë e bëtë atë? 

Lejoni që nxënësit të përgjigjen. 

 

Moisiu bëri diçka të gabuar duke menduar se ishte e drejtë; ai u përball me 

pasoja të rënda për të. Duhet të mbajmë mend të ndjekim Perëndinë dhe të 

bëjmë vetëm atë që Ai thotë se është e mirë dhe e drejtë dhe kur duam të 

bëjmë gjënë e drejtë le të sigurohemi se është sepse Perëndia thotë se është 

e tillë dhe jo sepse ne mendojmë se është e drejtë. Gjithnjë mund të 

shikojmë Biblën për të ditur saktësisht se çfarë është e drejtë dhe e mirë në 

mënyrë që të mos bëjmë të njëjtin gabim që bëni Moisiu. 

 

Tani le të këndojmë një këngë për të filluar. Jepuni Këngët Për Moisiun, një për 

dy nxënës dhe një për veten tuaj. Këndoni Tund e Përkund Moisiun dhe/ose Do Të 

Dëgjojmë e Do Të Bindemi dhe bëni veprimet. Këndojeni këtë dy herë.  

  

2) Koha e Mësimit – Moisiu Ikën          20-25 minuta  
 

Kini gati Biblat, Ndihmën Vizive dhe Fletët e 

Aktivitetit. Jepini një Bibël secilit nxënës që ka nevojë 

për të.  

 

Kini gati ndihmën vizive për t’ju treguar nxënësve se 

ku iku Moisiu. 

Kërkojuni nxënësve të marrin Biblat e tyre dhe të shkojnë tek Eksodi 2:11. Kërkoni që 

nxënësit të lexojnë me rradhë ose lexoni vetë vargjet më poshtë nga Bibla.  

Lexoni Eksdoi 2:11-15. Falënderoni ata që lexojnë.  

Pyesni sa më poshtë: 

  

A e dinte Moisiu se ishte hebre edhe pse u rrit si një egjiptian? Po, sepse në 

vargun 11 thotë se shkoi tek vëllezërit (ose populli) i tij – hebrenjtë. 

Pse e vrau Moisiu egjiptasin? Sepse ai ishte duke rrahur një hebre. 

A duhet t’a kishte vrarë burrin? Jo, Perëndia thotë se nuk duhet të vrasim tek 

Eksodi 20:13 (Nxënësit të shkojnë atje për të parë). 

A mësoi Faraoni se çfarë kishte ndodhur? Po. 

Ku iku Moisiu për t’u larguar nga Faraoni? Në Madian. Tregojuni hartën përsëri 

për të parë se tani është në Arabinë Saudite. Moisiu udhëtoi mjaft për t’u larguar nga 

mbreti. 

Moisiu vrau një burrë që po rrihte një tjetër – çfarë mund të kishte bërë 

Moisiu në vend të kësaj që Perëndia do t’a kishte miratuar dhe që nuk do t’i 

kishte krijuar probleme Moisiut? Të ndërhynte mes dy burrave dhe t’i thoshte 

Egjiptianit të ndalonte, t’i lutej Perëndisë, të shkonte tek Faraoni dhe t’i kërkonte të 

fliste me egjiptianët rreth mënyrës se si po trajtonin skllevërit e tyre. 

Çfarë mund të bëjmë sot kur shohim se po ndodh diçka e gabuar? Të njëjtën 

gjë – të shkojmë tek autoritetet dhe të kërkojmë ndihmë, të përpiqemi të 

ndërmjetësojmë dhe të ndajmë ata të dy që janë duke u grindur, t’i lutemi Perëndisë, të 

bisedojmë me prindërit rreth asaj, të shohim se çfarë thotë Bibla, etj. 

 

Lexoni Eksodi 2:16-25. 

 

Jepini një fletë të aktivitetit secilit nxënës bashkë 

me lapsa dhe tregojuni nxënësve Madianin në 

hartat e tyre. Shpjegoni se Moisiut do t’i ishte 

dashur të 

kapërcente 

në pjesën 

e sipërme 

të Detit të Kuq dhe pastaj udhëtoi poshtë deri 

në Madian për t’u larguar nga Faraoni.  

 

Lexoni pyetjet në fletën e tyre me zë të lartë 

dhe nxënësit të vendosin përgjigjet në faqen e 

tyre. Më pas, le të gjejnë fjalën MOISIU 5 herë në kërkimin e fjalëve në fund të faqes 

së tyre. Pastaj mund t’a ngjyrosin. 

 

Ndërsa ngjyrosin vizatimin, pyesni sa më poshtë:  

Kur Moisiu shkoi të ulej afër pusit, çfarë bëri që ishte e mirë? Ndihmoi disa gra 

t’u jepnin ujë tufave të tyre kur disa barinj po përpiqeshin t’i ndalonin. 

 

Pra shohim se Moisiu u kujdes për të tjerët – edhe pse nuk e trajtoi mirë 

situatën kur vrau një burrë. Në të dyja rastet ishte sepse dëshironte të 

ndihmonte ata që ishin në nevojë – ajo karakteristikë për t’u kujdesur për të 

tjerët është një cilësi e mirë që Moisiu e kishte! Dhe ju dhe unë duhet të 

dëshirojmë të ndihmojmë të tjerët kurdoherë që mundemi gjithashtu, vetëm 

për sa kohë që me të vërtetë po ndihmojmë. 

 

Me kë jetoi Moisiu? Jethron/Reuelin (Disa variante thonë Jethro, disa thonë Reuli – të 

dy janë të sakta.) 

Me kë u martua Moisiu? Bijën e Reuelit, Seforën. 

Cili ishte emri i birit të Moisiut? Gershom. 

Kush dëgjoi rënkimin e hebrenjve? Perëndia dhe ishte i shqetësuar rreth tyre. 

Çfarë i ndodhi mbretit të Egjiptit (Faraonit)? Ai vdiq. 

 

A ka ndonjë pyetje? Përgjigjuni atyre që mundeni, nëse keni nevojë për ndihmë, 

dërgoni një email tek Sundayschoolbiblelessonsforkids@protonmail.com dhe thuajini 

nxënësit se do t’i përgjigjeni pyetjes së tyre herën tjetër që do të takoheni. 

 

3) Loja Përputhni Këpucën               10-15 minuta  

 

Përpara orës mësimore, printoni modelet e lojës së 

këpucëve dhe bëni një komplet për çdo dy nxënës. Printojini 

në letër të fortë. Prisni secilën formë të këpucës për t’a 

patur gati për orën mësimore. 

Në klasë thuajini nxënësve: 

Sot do të luajmë një lojë të përputhjes me këto 

këpucë – tregojuni këpucët prej letre. Do të bëhemi çifte 

(vendosini nxënësit në çifte dhe jepini një komplet të 

këpucëve nga modelet secilit çift të nxënësve.) Përzjejini 

këpucët dhe vendosini përmbys përpara jush në 

mënyrë që të gjitha të jenë të dukshme por që mos tregojnë fjalët/imazhet. 

mailto:Sundayschoolbiblelessonsforkids@protonmail.com

Secili person merr rradhën e tij duke zgjedhur dy këpucë – nëse këpucët 

tuaja përputhen, do t’a mbani çiftin dhe provojeni përsëri derisa të mos 

merrni dy që përputhen. Kur nuk mund t’i përputhni – është rradha e 

personit tjetër. Vazhdoni derisa të gjitha këpucët janë marrë dhe janë 

përputhur! Kjo është për të na kujtuar për dy gjëra: 

1. Moisiu iku në Madian dhe se kur ishte atje Perëndia e bekoi me siguri, një 

vend për të qëndruar dhe një familje. 2. Pavarësisht se çfarë hapash 

ndërmarrim në jetë, Perëndia dëshiron që të bëjmë atë që është e drejtë dhe 

të na ndihmojë. Ndihmoni fëmijët e vegjël që mund të kenë vështirësi me të lexuarin 

ose kërkoni që partneri i tyre të lexojë fjalët me zë të lartë për ta. 

 

*Nëse ka kohë lejoni që nxënësit t’i përziejnë këpucët dhe të luajnë përsëri. 

 

4) Opsionale: Loja e Stafetës Hiqni Sandalet                  5-10 minuta 

 

Ndajini nxënësit në dy skuadra të barabarta dhe sigurohuni se dhoma ose salla nuk ka 

pengesa dhe se dyshemeja nuk ka ndonjë gur ose sende që mund të dëmtojnë fëmijët 

që vrapojnë me çorape. Kërkojuni të gjithë fëmijëve: Ju lutem hiqni këpucët ose 

sandalet tuaja dhe vendosini në një pirg në fund të dhomës ose sallës. 

(Tregoni vendin ku dëshironi t’i vendosin.) Tani rreshtohuni në anën tjetër me 

secilën skuadër në një rresht në mënyrë që një nxënës nga secila skuadër të 

shkojë në të njëjtën kohë. (Tregoni vendin ku dëshironi të rreshtohen dhe 

ndihmojini të zenë vendet e duhura – vetëm 2 rreshta dhe vetëm 2 nxënës që ecin në 

çdo kohë.) Secili prej jush do të ketë rradhën e tij për të ecur shpejt tek pirgu 

dhe për të marrë këpucët tuaja, për t’i veshur dhe pastaj për të ecur shpejt 

tek rreshti i skuadrës tuaj. Pastaj, shkon nxënësi tjetër në skuadër derisa të 

kenë përfunduar të gjithë. Skuadra e parë që përfundon këtë detyrë duke 

veshur të gjitha këpucët – fiton! *Për siguri, ju lutemi vetëm “ecni shpejt” 

dhe mos vraponi. Kushdo që vrapon, do të duhet të kthehet përsëri tek 

fillimi dhe të nisë përsëri. 

 

Le të mbajmë mend se edhe pse Moisiu ndaloi një burrë nga lëndimi i një 

tjetri, ai nuk duhet t’a kishte vrarë atë dhe për shkak të asaj, Moisiut iu desh 

të ikte dhe të largohej nga atdheu i tij për shkak të mëkatit të tij. Por gjatë 

të gjitha hapave që Moisiu bëri në jetën e tij, Perëndia ishte me të dhe e 

ndihmoi atë. Perëndia dëshiron të jetë me ne në çdo hap që bëjmë 

gjithashtu! Prandaj mbani mend se Perëndia ju do dhe dëshiron të ecë me ju 

gjatë kësaj jete. 

5) Këngë Opsionale                      5 minuta 

 

Zgjidhni nga fleta e këngëve ose mund të këndoni librat e Dhjatës së Vjetër gjithashtu: 

 

Librat e Dhjatës së Vjetër: Mund t’i këndoni sipas melodisë së Këngës ABC. Zanafilla, 

Eksodi, Levitiku, Numrat, Ligji i Përtërirë, Gjyqtarët… 

 

6) Lutja e Mbylljes       

 

**Përpara lutjes, sigurohuni se aktivitetet janë pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Na ndihmoni tё mbajmё mend se kur pёrballemi me kohёra 

tё vёshtira si Moisiu duhet tё bёjmё gjёnё e drejtё dhe t’ju lutemi Juve pёr 

ndihmё nё vend qё tё pёrpiqemi t’a zgjidhim problemin sipas mёnyrёs tonё. 

Le tё mbajmё mend se nuk ёshtё kurrё mirё tё luftojmё ose tё lёndojmё njё 

person tjetёr dhe se nёse e bёjmё kёtё jemi duke ju lёnduar Juve Perёndi 

dhe jemi duke ju trishtuar Juve nёpёrmjet veprimeve tona. Ju falёnderojmё 

qё na falni edhe kur bёjmё gjёra tё gabuara pёr sa kohё qё pёrpiqemi tё 

qёndrojmё besnikё ndaj Jush, Atё. Ju falёnderojmё qё ecni me ne nё jetёn 

tonё dhe dёshironi tё na ndihmoni. 

 

Lutemi pёr ata qё nuk mundёn tё vinin nё adhurim sot pёr shkak tё 

sёmundjes ose dobёsisё, ndihmojini tё pёrmirёsohen nё mёnyrё qё tё mund 

tё kthehen shpejt tek ne. 

 

Ju falёnderojmё pёr familjet tona. Ju falёnderojmё pёr Jezusin, Birin Tuaj. Në 

emër të Jezusit, Amen. 

 

7) Snack Opsional – Snack në Formë Këpuce            5 minuta  

 

Jepini një snack secilit nxënës – mund të përdorni fruta ose djathë të prerë në një 

formë këpuce, për shembull. Thuajuni: Ky snack është për ta në kujtuar se 

Moisiut iu desh të ikte për të shpëtuar jetën e tij nga Faraoni sepse vrau një 

egjiptian. Perëndia thotë se nuk duhet të vrasim – kjo nuk e lumturon 

Perëndinë. Dhe meqënse Moisiu bëri një gjë të gabuar, iu desh të largohej 

nga shtëpia dhe pallati ku u rrit dhe iu desh të ikte për të shpëtuar. Le të 

mbajmë mend se bërja e një gjëje të gabuar nuk e zgjidh kurrë problemin – 

duhet t’i lutemi Perëndisë dhe të kërkojmë ndihmë nga të tjerët, por jo të 

lëndojmë dikë sepse bënë diçka të gabuar.  

 

Lexoni Luka 6:31 – Por, ashtu siç dëshironi që t’ju bëjnë juve njerëzit, po ashtu bëni 

me ta. 

Lexoni Eksodi 20:13 – “Nuk do të vrasësh.” 

 

Le të mbajmë mend se është mirë të ndihmojmë, por nuk është kurrë mirë të 

lëndojmë një person tjetër kur ka kaq shumë mënyra të tjera se si mund të 

ndalojmë të keqen. 

 

Jepuni një kartopicetë që fëmijët të pastrojnë duart. Diskutoni pyetjet ndërsa hanë! 

Cila ishte pjesa juaj e preferuar e tregimit sot? 

Kur është e vështirë të bëjmë gjënë e drejtë? 

Si mund t’a dimë se cila është gjëja e drejtë për t’u bërë? 

Ndonjë pyetje rreth asaj që mësuam sot? Lejoni që nxënësit të përgjigjen 

 

8) Gjëra për të Kujtuar       

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 


